
1.	Hva er din kirkelige bakgrunn og hva har du vært mest engasjert i?
Eg er oppvaksen i Den Norske Kyrkje og har vore aktiv sidan eg var ei lita jente. Eg begynte i aspirantkoret i kyrkja då eg var 9 og song i kyrkjekor av ulike sjangrar fram til eg var ferdig på vidaregåande. I tillegg var eg aktiv i KFUK-KFUM, hovudsakleg gjennom TenSing frå eg var 14 år. Etter eg flytta til Oslo og Oppsal, har eg igjen blitt meir aktiv i kyrkja og engasjert meg i Oppsal kyrkje. No er eg med i forsongartenesta og trives godt med det. Steget vidare inn i menighetsrådet kjennes naturleg. 

2)	Hva er din motivasjon for å stille til valg? I Oppsal menighets sin visjon er «Mennsker møtt av Jesus Kristus». I vårt visjonsdokument har vi betegnet dette med begrepene
 
• Møte
• Lære
• Leve

Hvilke av disse identifiserer du deg mest med?

Min motivasjon er å få ei menighet som fungerer best mogleg og som kan nå ut til flest mogleg. Oppsal menighet er ei god og inkluderande menighet og eg har lyst til å bidra til visjonen til menigheita. 
Eg har som fokus å sjå menneska rundt meg. Å sjå mennesket som verdifullt – for meg er difor møtet med mennesker viktig. 

3)	 Hvilke utfordringer og muligheter ser du i den kommende fireårsperiode for Den norske kirke?

Kyrkja står overfor mange utfordringar og moglegheiter i åra som kjem. 
•	Kyrkja er splitta frå staten. Vi har ikkje lenger ei Statskyrkje i Noreg. Dette gir oss utfordringar på ulike plan. Finansiering kan bli ei problemstilling, samtidig må ein tenkje nytt rundt økonomi og rekneskap då dette per i dag er arbeid utført av staten. 
•	Vidare har vi tap av boplikt. Korleis skal ein få prestar til å bu i nærleiken av menigheta dei høyrer til når prisane er som dei er i Oslo?
•	I tillegg har ein utfordringar i å møte mennesker der dei er. Det er fråfall i dåp og kyrkjelege vigslar. Kva mål vil vi ha for å få desse handlingane til å vere meir enn berre tradisjon? 

4)	Hvilke spesielle utfordringer står Oppsal sokn overfor og hva vil du ha ditt hovedfokus på?

Vi har framleis ein jobb å gjere ifht å nå ut til nærområdet. Fleire lågterskeltilbod kan vere ein måte å nå ut på – eks. sankthansfest, høstfest, m.m. Det er mykje spanande som skjer i kyrkja, men det når ikkje ut. Kyrkja bør bli meir aktiv på internett og også sjå på moglegheita for å utvide teamet som arbeider retta mot ungdom. Eit arbeid retta mot ungdom – noko ala TenSing – kunne også vore ein lågterskelarena for å gi eit godt tilbod til ungdom. Eit tilbod til vaksne som er aleine kunne også vore noko ein burde sett på. Det er mange einsame menneskje i Noreg og det er mange grunnar til dette. Kyrkja kan også vere ein arena for å møte andre menneske, i tillegg til å ha kontakt med Gud.  

